
Općinski načelnik 

 

Broj: 02-11-7-7813/21 

Datum: 01.12.2021. godine 
 

Na osnovu člana 100. stav (1) Zakona o javnim nabavkama BiH („Službeni glasnik BiH“, broj 39/14) i 

člana 110. Statuta Općine Jajce („Službene novine Općine Jajce“, broj 3/08), u postupku javne nabavke 

radova koji se odnose na rekonstrukciju dijela postojeće javne rasvjete sa LED rasvjetom u općini Jajce, 

putem otvorenog postupka, broj nabavke 02-11-7-7813/21, čije obavještenje o nabavci je objavljeno na 

portalu javnih nabavki pod brojem 1190-1-3-100-3-83/21 od 08.11.2021. godine, rješavajući po žalbi 

ponuđača „NEXEN“ d.o.o. Banja Luka, Općinski načelnik donosi 

 

Z A K LJ U Č A K 

 

Žalba ponuđača „NEXEN“ d.o.o. Banja Luka izjavljena na tenedersku dokumentaciju u postupku javne 

nabavke „Rekonstrukcija dijela postojeće javne rasvjete sa LED rasvjetom u općini Jajce“, broj: 02-11-

7-7813/21, odbacuje se kao neblagovremena. 

 

O b r a z l o ž e n j e 

 

Ugovorni organ – Općina Jajce je objavom obavještenja o nabavci broj 1190-1-3-100-3-83/21 i 

tenderske dokumentacije na portalu javnih nabavki pokrenula otvoreni postupak javne nabavke 

„Rekonstrukcija dijela postojeće javne rasvjete sa LED rasvjetom u općini Jajce“. U predmetnom 

postupku javne nabavke ponuđač „NEXEN“ d.o.o. Banja Luka je uložio žalbu na izmjenu tenderske 

dokumentacije. 

 

Ovaj organ je prije razmatranja žalbe utvrđivao dopuštenost, blagovremenost te da li je žalba izjavljena 

od ovlaštene osobe, shodno članu 100. stav (1) Zakona o javnim nabavkama, te utvrdio da je žalba 

dopuštena i izjavljena od ovlaštenog lica, ali neblagovremena. Navedenu ocjenu neispunjenja procesnih 

pretpostavki, u smislu neblagovremenosti predmetne žalbe, ovaj organ zasniva na sljedećem: 

- tendersku dokumentaciju je ponuđač preuzeo 09.11.2021. godine 

-izmjenu tenderske dokumentacije koja se odnosi na preuzimanje jednopolne šeme za razvodno 

komandni ormar ponuđač je preuzeo 23.11.2021. godine 

- pojašnjenja tenderske dokumentacije putem portala agencije za javne nabavke ponuđač je uputio 

23.11.2021. godine 

- ponuđač je žalbu na izmjenu tenderske dokumentacije uputio putem e-maila dana 26.11.2021. godine 

i putem fax-a dana 29.11.2021. 

- žalba ponuđača je poslana poštom 26.11.2021. godine, a na pisarnici Općine Jajce zaprimljena 

30.11.2021. godine 

 

Članom 101. stav (1) tačka b) Zakona o javnim nabavkama BiH („Službeni glasnik BiH“, broj 39/14) 

propisano je da se žalba može izjaviti najkasnije 10 dana od dana preuzimanja tenderske dokumentacije.  

Uvidom na portal agencije za javne nabavke evidentno je da je žalitelj uputio niz pitanja radi pojašnjenja 

nedoumica oko tenderske dokumentacije, te da mu je ugovorni organ na postavljena pitanja odmah 

odgovorio. Jedno od pitanja odnosilo se na pojašnjenje koje tehničke karakteristike treba imati ispitna 

stanica. Ugovorni organ je odgovorio tj. dao detaljno objašnjenje oko traženih karakteristika. Dakle, ne 

radi se o izmjeni tenderske dokumentacije, nego o pojašnjenju jedne od stavki iz člana 15. TD, i tako se 

jedino i može tretirati. Također, s obzirom da se radi samo o pojašnjenju karakteristika koje treba 

posjedovati ispitna stanica i da taj odgovor ne dovodi do izmjene tenderske dokumentacije, nije bilo 

potrebno produžiti rok za podnošenje ponuda. 

 

S tim u vezi, činjenice su da je ponuđač preuzeo tendersku dokumentaciju 09.11.2021. godine i da je 

imao 10 dana da se na istu žali. Izmjenu tenderske dokumentacije je preuzeo 23.11.2021. godine, ali se 



ta izmjena odnosi na šemu za razvodno komandni ormar. Žalitelj žalbu upućuje 26.11.2021. godine na 

navodne izmjene tenderske dokumentacije koje to zapravo nisu, nego samo pojašnjenja stavke za koju 

se tražilo u rubrici „pitanja i odgovori“ na portalu agencije za javne nabavke.  

 

Budući da je evidentno da je ponuđač preuzeo tendersku dokumentaciju 09.11.2021. godine, a žalbu 

uputio 26.11.2021. godine, u skladu sa članom 101. stav (1) tačka b) i članom 100. stav (1) Zakona o 

javnim nabavkama BiH ugovorni organ je utvrdio neblagovremenost i odlučio kao u dispozitivu. 

 

 

Pouka o pravnom lijeku: 

Protiv ovog Zaključka može se podnijeti žalba Uredu za razmatranje žalbi BiH u roku od deset dana od 

dana prijema Zaključka. 

 

 

 

 

Dostaviti:                    Općinski načelnik 

-žalitelju 

-učesnicima u postupku                                                  Edin Hozan 

-a/a 

 

 

 

       


